
ᑮᓇᐅᔭᒃᓴᖃᖅᑎᑕᐅᔪᒍᑦ ᑕᒪᑐᒧᖓ ᐃᖏᕐᕋᓯᑎᓯᒪᔭᑦᑎᓐᓄᑦ 
ᑲᓇᑕᐅᑉ ᒐᕙᒪᒃᑯᖏᓐᓂᑦ ᑖᒃᑯᑎᒍᑦ ᐃᖃᖅᑐᐃᕕᓕᕆᔨᒃᑯᑦ.

ᑲᑉᐱᐊᓱᓐᖏᓪᓗᑎᑦ
ᐅᖃᐅᓯᕆᓗᒍ

ᐊᑦᑕᕐᓇᖅᑐᖃᓐᖏᑦᑐᒥ ᐃᖅᑲᓇᐃᔭᕐᕕᖃᕐᓗᑎᒃ ᑕᒪᕐᒥᒃ: ᐅᖃᐅᓯᕆᓗᒍ 
ᑯᔭᒃᑕᐅᓇᓱᒃᑯᕕᑦ ᐱᑦᑎᐊᖅᑕᐅᓐᖏᒃᑯᕕᑦ ᑲᓇᑕᐅᑉ ᐅᔭᕋᒃᓯᐅᕐᕕᖏᓐᓂ



ᑕᒪᕐᒥᒃ ᐃᖅᑲᓇᐃᔭᕐᕕᑦ ᐃᓗᐊᓂ ᒪᓕᒋᐊᖃᖅᑐᑦ 
ᐱᑦᑎᐊᖃᑦᑕᕆᐊᖃᕐᓂᖅ ᐊᒻᒪᓗ ᐅᕕᓂᖃᑎᒋᓐᖏᑕᒥᒃ 
ᐱᑦᑎᐊᕆᐊᖃᕐᓂᖅ ᒪᓕᒐᕐᓂᒃ. ᐊᒥᓱᑦ ᐃᖅᑲᓇᐃᔭᖅᑎᑦᑎᔪᑦ 
ᑕᒪᒃᑯᓄᖓ ᐊᑐᐊᒐᖃᖅᑐᑦ ᐊᒻᒪᓗ ᐱᐅᓯᖃᖅᑐᑦ. ᐊᑖᓂ 
ᑎᑎᕋᖅᓯᒪᔪᑦ ᐱᓕᕆᐊᕆᔭᕆᐊᖃᖅᑕᑎᑦ ᐃᑲᔫᑎᓂᐊᕐᓗᑎᒃ 
ᐃᓕᑦᑎᒃᑲᓐᓂᕐᓗᑎᑦ ᑭᓱᑦ ᐋᕿᑦᑎᐊᖅᓯᒪᖕᒪᖔᑕ 
ᐃᕝᕕᑦ ᐊᐅᓚᑦᓯᕕᖓᓂ, ᖃᓄᑐᐃᓐᓇᖅ ᐃᓱᒪᖃᕈᕕᓪᓗ 
ᐱᑦᑎᐊᖅᑕᐅᓐᖏᓂᕐᓂᒃ, ᑕᑯᓯᒪᒍᕕᑦ ᐱᑦᑎᐊᖅᑕᐅᓐᖏᑦᑐᓂᒃ 
ᐅᕝᕙᓘᓐᓃᑦ ᐱᑦᑎᐊᓐᖏᒃᑯᕕᑦ ᐊᓯᖕᓂᒃ.

 ᓇᓂᓗᒋᑦ ᐊᐅᓚᑦᓯᕕᒃᐱᑦ ᐃᖅᑲᓇᐃᔭᕐᕕᐅᑉ ᐃᓗᐊᓂ 
ᐱᑦᑎᐊᖅᑕᐅᓐᖏᓐᓂᕐᒧᑦ ᐊᑐᐊᒐᐃᑦ ᐊᒻᒪᓗ ᓇᓕᐊᑐᐃᓐᓇᖅ 
ᑕᒪᑐᒧᖓ ᐊᑕᔪᑦ ᐱᐅᓯᑦ. ᑕᒪᒃᑯᐊᓗ ᑭᓱᓂᒃ ᐅᖃᖅᓯᒪᔪᓐᓇᖅᑐᑦ 
ᐊᑐᐊᒐᖅ ᐅᕝᕙᓘᓐᓃᑦ ᐃᓚᖏᑦ ᐊᓯᖏᓐᓂ ᑎᑎᖃᓂ ᓲᕐᓗ 
ᒪᓕᒃᑕᐅᔭᕆᐊᓕᑦ ᐅᕝᕙᓘᓐᓃᑦ ᐊᖏᖅᓯᒪᔾᔪᑎᑦ ᑎᑎᕋᖅᓯᒪᔪᑦ.

 ᐅᖃᕐᕕᒋᓗᒍ ᐅᔾᔨᖅᑐᖅᑏᑦ, ᔫᓂᐊᒃᑯᑦ ᑭᒡᒐᖅᑐᖅᑎᖓ, ᐋᓐᓂᐊᕕᒃ 
ᐊᒻᒪᓗ ᐊᑦᑕᕐᓇᖅᑐᒦᑕᐃᓕᑎᑦᑎᔨᑦ ᑭᒡᒐᖅᑐᖅᖏᑦ ᐊᒻᒪᓗ/
ᐅᕝᕙᓘᓐᓃᑦ ᐃᖅᑲᓇᐃᔭᖅᑐᓕᕆᔨᒃᑯᑦ.

 ᐃᒃᐱᒍᓱᒃᑯᕕᑦ ᑖᓐᓇ ᐅᔾᔨᖅᑐᖅᑏᑦ ᐃᓕᖕᓂᒃ ᐱᑦᑎᐊᓐᖏᑉᐸᑦ, 
ᐃᓚᖏᑦ ᐊᑐᐊᒐᐃᑦ ᑐᓂᓯᓂᐊᖅᑐᑦ ᐃᓕᖕᓄᑦ ᖃᓄᖅ 
ᐱᓕᕆᔭᕆᐊᖃᕐᒪᖔᖅᐱᑦ ᑕᒪᑐᒥᖓ.

 ᑕᑯᓇᓱᒋᑦ ᑲᒻᐸᓂ ᑲᖑᓇᖅᑐᓂᒃ ᐅᖃᐅᓯᖃᕐᓂᐊᕐᓗᓂ 
ᐱᓕᕆᔾᔪᑎᖃᕐᒪᖔᑕ, ᓲᕐᓗ ᐅᖃᓘᑎᑕᖃᖅᐸ ᐅᕝᕙᓘᓐᓃᑦ ᑭᓇᒧᑦ 
ᐅᖃᕐᕕᒃᓴᖃᖅᐸᑦ.

 ᕿᓂᕆᑦ ᑲᓐᖑᓇᖅᑐᓄᑦ ᐃᑲᔪᖅᑕᐅᕕᖃᕐᒪᖔᑕ ᑕᒪᐅᓐᓇ 
ᐃᖅᑲᓇᐃᔭᖅᑎᓄᑦ ᐃᑲᔫᑎᓂᒃ ᐱᓕᕆᑎᑦᑎᔾᔪᑎᖃᕐᒪᖔᑕ, 
ᐃᓄᓕᕆᔨᖃᕐᒪᖔᑕ ᐊᒻᒪᓗ/ᐅᕝᕙᓘᓐᓃᑦ ᕿᒫᕕᖃᕐᒪᖔᑕ/
ᓱᑯᑕᐅᔪᓄᑦ ᐱᔨᑦᓯᕋᕐᕕᖃᕐᒪᖔᑕ.

ᐃᓚᒋᔭᐅᒋᑦ ᑕᒪᑐᒥᖓ 
ᐋᕿᒃᓯᖃᑕᐅᓗᑎᑦ


